
Қорыта айытқанда : 
1)Əр оқушының білімі, қабілеті қалыптасады. 
2)Оқушының бойындағы жетістіктері көрінеді. 
3)Оқушылар қиындықтарды жеңеді, əлеуеті артады. 
4)Жан-жақты дамуға қол жеткізеді. 

ЫБЫРАЙ АЛТЫНСАРИН ӨЛЕҢДЕРІНІҢ ҰЛЫ АҚЫНДАР 
ШЫҒАРМАЛАРЫМЕН ҮНДЕСУІ РУХАНИ ЖАҢҒЫРУ 

БАҒДАРЛАМАСЫНЫҢ БҮГІНГІ ТАҢДАҒЫ ӨЗЕКТІЛІГІН  
АРТТЫРА ТҮСЕДІ 

 
Торғаева Гүлсара Аманжолқызы,  
Маркина Зейнеп Бақытжанқызы,  

Кельдибаева Багиткуль Аманжолқызы 
М.Горький атындағы гимназияның қазақ тілі мен                        

əдебиетінің  мұғалімідері. 
 

Аннотация 
Халықтыңрухани құндылықтарын қайта жаңғырту. Ұрпақ тəрбиесі-халқымыздың 

болашағы. Ыбырай Алтынсарин шығармаларының өзектілігін ашу. Ақынның шығармаларын 
өскелен ұрпаққа насихаттау. 

Аннотация 
Возобновление духовных ценностей народа. Воспитание подрастающего поколения -

будущего нашего народа. Пропаганда актуальности произведений Ыбырая Алтынсарина 
подрастающему поколению. 

Abstract 
Renewal of cultural wealth of the people. Education of younger generation - our future people. 

Promotion of relevance of works of Ybyray Altynsarin to younger generation. 
 

Түйінді сөздер: ұрпақ тəрбиесі , ұстаз, ұлағатты, өнер-білім, құндылық, əңгімелері 
Ключевые слова: воспитание поколения, педагог, поучительный, искусство-знание, 

ценность, рассказы 
Keywords: education of generation, teacher, instructive, Art Studies, value, stories 
 
Рухани жаңғыру Бағдарламасы аясында бүгінгі таңда өткенімізбен қауышып 

отырмыз. Даламыздың кемеңгер ұлдарының бірі-Ыбырай атамыздың шығармалары 
халық жүрегінде ғасырлар бойы жасай бермек. Тəрбиелік мəні терең шығармалары əлі 
күнге дейін өз өзектілігін жойған емес. Ақынның ой санасының жетістігі сондай-ол 
ғасырлар өткен соң не боларын болжай білген.  

Ыбырай атамыз ұрпақ тəрбиесіне үлкен баға жетпес із қалдырды. Оның жазған 
шығармаларын сан ұрпақ əлі де оқып тəлім ала бермек. Ол қалдырған із мəңгілік өшпес 
із, мəңгілік өшпес өмір. 

Талай адам дүниеде бой алдырған, 
Бой алдырып, аяғын көп шалдырған 
Өлді деуге сыйа ма, ойлаңдаршы... 
Өлмейтұғын артына сөз қалдырған- деген өлең жолдары ұлағатты ұстаздың өмір 

жолын саралап бергендей. 
Шынында да, артынан ұлағатты да өнегелі өмірінің мол жемісін қалдырды. 

Ыбырай атамыз зұлымдық, жауыздық үстем заманда өмір сүрсе де, қараңғы түнді қақ 
жарып, білімнің асқар шынына қол созған. Таң шолпанындай жарқыраған үлкен 
оқымысты, даланың жарық жұлдызы атанды. 

Ол өзінің «Кел балалар оқылық» деген өлеңінде қазақ ауыз əдебиетінде бұрыннан 
да бар дəстүрлерді шебер пайдаланады. Өлеңнің əр шумағында автор өнер-білімнің 
айрықша құндылық қасиеттерін, надандық пен қараңғылықтың зиянды көріністерімен 
қатар алып суреттеп, оқушыға білімнің баға жетпес артықшылығын ұтымды түрде 
дəлелдей алады. 

Мысалы: «Оқымаған жүреді, 
Қараңғыны қармалап... 
Оқысаңыз балалар, 
Шамнан шырақ жағылар. 
Тілегенің алдыңнан, 
Іздемей-ақ табылар»,- деп білім мен надандықты, жақсы мен жаман жақтарды өте 

нанымды бейнеде суреттейді. Оқу-білімнің қажеттілігін дəріптейді.  
Ыбырайдың«Өнер-білім бар жұрттар» деген өлеңі, оның «Кел балалар оқылық!» 

өлеңінің жалғасы тəрізді.   
Өнер-білім бар жұрттар 
Тастан сарай салғызды 
Айшылық алыс жерлерден 
Көзіңді ашып-жұмғанша, 
Жылдам хабар алғызды. 
Ақын бұл өлеңінде қазақ балаларын өнер мен мəдениетке шақырады.  
Қоғамның жаңа адамдары- жастарға «Желкілдеп шыққан көк шөптей, 
Жаңа өспірім достарым»- деуі Ыбырайдың зор адамгершілік бейнесін жастарға 

деген сүйіспеншілік сезімін көрсетуімен қатар, олар үлкен үмітпен қараған оптимистік 
сезімін білдіріп, 

Біз болмасақ, сіз барсыз, 
Үміт еткен достарым, 
Сіздерге бердім батамды-деп 
батасын беріп кетсе, кейін атамыздың асыл арманы орындалғанын Мағжан 

Жұмабаевтың «Мен жастарға сенемін» өлеңінен көруге болады. 
Мысалы:         
Арыстандай айбатты, 
Жолбарыстай қайратты, 
Қырандай күшті қанатты 
Мен жастарға сенемін! 
Көздерінде от ойнар, 
Сөздерінде жалын бар 
Жаннан қымбат оларға ар 
Мен жастарға сенемін! 
Мен сенемін жастарға, 

Алаш атын аспанға 
Шығарар олар бір таңда 
Мен жастарға сенемін. 
Ұлы бабаларымыз ұрпақтарына зор сенім артып кетіпті.Солардың ұлы арманының 

жүзеге асқанын бүгінде барша жұрттың көзі жетіп отыр.   
Жаһандану жағдайында Ыбырай атамыздың шығармалары өз құндылығын 

жоғалтқан жоқ, қайта шығармаларының мəні тереңдей түсіп халықтың баға жетпес 
қазынасына айналып отыр. Əр өлеңі мен əр əңгімесінде керемет бір астар жатыр. Қай 
əңгімесін алсақ та, оқырманына түсінікті əрі қарапайым тілмен жазылған. Бүгінгі жастар 
əлемдегі өзгерістерден қалт қалмай отырса да, ақын шығармасының нəрі кеткен жоқ. 
Ақын айтқан тағылымдар білім беру жүйесінде əрі қарай қолданысын тауып келеді. 
Оның керемет асыл тағылымдары ұлттық педагогиканың баға жетпес асыл қазынасы 
болып қала бермек. 

Жаһандану жағдайында білім беру саласында көптеген өзгерістер болып жатыр. 
Соның ішінде ұлттық тағылым мəселесіне көп көңіл бөлінеді.  

Елбасымыз ұрпақ тəрбиесіне баса назар аударады. «Ел болам десең, бесігіңді түзе» 
демекші ең алдымен «Тəрбие басын-тал бесіктен» іздеуіміз керек. 

Ыбырай атамыздың табиғат лирикасында ақындардың пайғамбары болған Абай 
атамызбен үндестігін көреміз.Абайдың «Жаз» өлеңі 

Жазғытұрым қалмайды қыстың сызы 
Масатыдай құлпырар жердің жүзі 
Жан-жануар адамзат анталаса, 
Ата-анадай елжірер күннің көзі. 
Жаздың көркі енеді жыл құсымен, 
Жайрандасып жас күлер құрбысымен. 
Көрден жаңа тұрғандай кемпір мен шал, 
Жалбаңдасар өзінің тұрмысымен- деп Абай табиғат лирикасын осылай жырласа, 

Ыбырай өзінің «Өзен» өлеңінде табиғатты былай суреттеген. 
Өзен 
Таулардан өзен ағар сарқыраған, 
Айнадай сəуле беріп жарқыраған. 
Жел соқса, ыстық соқса бір қалыпта, 
Аралап тау мен тасты арқыраған. 
Көңілің суын ішсең ашылады. 
Денеңде бар дертіңді қашырады. 
Өксіген оттай жанып жануарлар 
Өзеннен рақат тауып басылады. 
Қандай керемет суреткер ақын. Екі ақын да табиғат суретін қолымен салып 

кеткендей үйлесімді сөздерді таба білген. 
Ұлы суреткер ақын жазушының үндестігін өлеңдерінен ғана емес, айтқан ұлағатты 

ойларынан да байқауға болады. Оның жазып қалдырған сөздері халық даналығына 
айналып отыр. Тəрбиенің негізін қалап, балалар əдебиетінің атасы атанды. Оның 
тағылымды сөздері ұрпақтан-ұрпаққа беріліп отыратын мұра болмақ. 

Өлең өнерін былай қойып əңгімелеріне үнілсек, керемет бір суреткерлікпен 
табылған салыстыруларды байқауға болады. «Бақша ағаштары» деген əңгімесін мысалға 
алар болсақ, оны оқыған оқушы өзіне ой түйе алады, өйткені салыстыру арқылы оқушы 
өзіне көп ғибрат алады. 

Бақша ағаштары 
Түзу ағаш Қисық ағаш 
Неге түзу? Неге қисық? 

Күткен, суарған, қисық бұтақтарын кесіп 
отырған 

Күтушісі болмаған, суармаған, өз бетімен 
өскен 

Қорытындысы қандай? Қорытындысы қандай? 

Қарапайым ғана өмірдегі құбылыстармен салыстырып, адам мен табиғат 
арасындағы байланысты тамаша көрсете білген. Осындай шəкірт санасына ой 
салатындай əңгімелері өте көп. Өмірдегі қарама-қайшылықтарды ұтымды көрсете білді. 

Жаман жолдас 
Жақсы дос  Жаман дос 
Қандай əрекет істеді? Неге жаман жолдас атанды? 
Ол нені түсінді?  Достықты бағалай біле ме? 

Көлемі шағын шығарма болса да, астары терең, берер өнегесі мол əңгіме. Оқыған 
адам жүрегіне ой саларлық əңгіме. 

Əкесі мен баласы 
Əкесі Баласы 
Мінезі қандай? Қылықтары жағымды ма? 
Əке ғибраты қандай? Баласы қатесін түсінді ме? 

«Əке балаға сыншы» дегендей əке мен бала тəрбиесін шебер көрсетіп отыр. Қазақ 
отбасында əкенің орны бөлек. Əке бала тəрбиесінде үлкен орын алады. 

Аннотация 
Бұл мақалада Елбасы Н.Ə.Назарбаевтың «Болашаққа бағдар: рухани жаңғыру» 

бағдарламасында білім саласына енгізген өзгерістері туралы өзекті мəселе көтеріліп отыр. 
Жаңа технологияларды қолдану, Назарбаев зияткерлік мектептерін ашу, Латын əліпбиіне 
көшу, 100 жаңа оқулық басып шығару сияқты мəселелер айтылуда. 

Аннотация 
В этой статье излагаются изменения образовательной сферы в программе Президента 

Республики Казахстан Н.А. Назарбаева «Болашаққа бағдар: Рухани жаңғыру». Были 
рассмотрены вопросы такие как, использование новых технологий, открытие Назарбаевских 
интеллектуальных школ, переход на латинский алфавит, издание 100 новых учебников. 

Abstract 
This article outlines changes educational sector in the program of the President of the Republic 

of Kazakhstan N.A. Nazarbayev «Bolashakka bagdar: Ruhani zhangyru». Issues such as the use of new 
technologies, the opening of Nazarbayev intellectual schools, the transition to the latin alphabet, the 
publication of 100 new textbooks were discussed.  

